
Tematica e alcance

O Instituto de Biodiversidade Agraria e Desenvolvemento Rural (IBADER) é un instituto mixto
universitario, situado na cidade de Lugo e conformado pola Universidade de Santiago de Compostela, as
Consellerias da Xunta de Galicia con competencias en Medio Ambiente e Medio Rual e a Deputacion de
Lugo.

Unha das actividades do IBADER ¢é a publicacién e difusion de informacion cientifica e técnica sobre o
medio rural desde unha perspectiva pluridisciplinar. Con este obxectivo publicase a revista Recursos
Rurais orientada a fortalecer as sinerxias entre colectivos vinculados ao 1+D+] no ambito da conservacion
e xestion da Biodiversidade e do Medio Ambiente nos espacios rurais e nas areas protexidas, os Sistemas
de Producion Agricola, Gandeira, Forestal e a Planificacion do Territorio, tendentes a propiciar o
Desenvolvemento Sostible dos recursos naturais.

A Revista Recursos Rurais aceptard para a sua revision artigos, revisions e notas vinculados a
investigacion e desenvolvemento tecnoldxico no @mbito da conservacion e xestion da biodiversidade e do
medio ambiente, dos sistemas de producion agricola, gandeira, forestal e referidos & planificacion do
territorio, tendentes a propiciar o desenvolvemento sostibel dos recursos naturais do espazo rural.

Politica de revision

Recursos Rurais publica artigos, revisions, notas de investigacion e resefias bibliograficas. Os traballos
presentados a Recursos Rurais seran sometidos & avaliacion confidencial de dous expertos anénimos
designados polo Comité Editorial, que podera considerar tamén a eleccion de revisores suxeridos polo
propio autor. Nos casos de discrepancia recorrerase a intervencion dun terceiro avaliador. Finalmente
correspondera ao Comité Editorial a decision sobre a aceptacion do traballo. Caso dos avaliadores
propoiferen modificacidons na redaccion do orixinal, sera de responsabilidade do equipo editorial -unha
vez informado o autor- o0 seguimento do proceso de reelaboracion do traballo. Caso de non ser aceptado
para a sua edicion, o orixinal sera devolto ao seu autor, xunto cos ditames emitidos polos avaliadores. En
calquera caso, os orixinais que non se suxeiten as seguintes normas técnicas seran devoltos aos seus
autores para a sua correccion, antes do seu envio aos avaliadores

A revista Recursos Rurais atdpase incluida na publicacion dixital Unerevistas da UNE (Unién de
Editoriales Universitarias Espafiolas) e na actualidade incluese nas seguintes bases de datos
especializadas: CIRBIC, Dialnet, ICYT (CSISC), Latindex, Rebiun, REDIB e AGRIS.

O Eucalipto en Galicia

No percorrido dos tres viaxes de James Cook a Australasia (1768-1771; 1772-1775, 1776-1779) as naves recalan en Australia, Tasmania e
Nova Zelandia, onde os naturalistas recollen numerosos especimenes. Ao seu regreso a Londres, as sementes e as plantas vivas son
cultivadas no Xardin Botanico de Kew, mentres que os especimenes herborizados permanecen baixo a custodia do seu director, Joseph
Banks. Anos mais tarde, en 1787, chega a Londres o botanico francés Charles Louis L' Héritier de Bruttelle a quen Banks autoriza para
consultar os herbarios procedentes das viaxes de Cook. Froito deste traballo publica “Stirpes novae: aut minus cognitae, quas descriptionibus
et iconibus” (1789), onde inclle un novo xénero, Eucalyptus, utilizando como especie tipo Eucalyptus obliqua descrita a partir de mostras
colleitadas por Nelson (1777), en Adventure Bay (Bruny Island, Tasmania).

Nas décadas posteriores os xardins botanicos europeos, especialmente do Reino Unido e de Francia incorporan novas sementes e pregos
de herbario de Eucalyptus, xunto cos doutros elementos procedentes de Australasia que se exhiben e distriblien desde os xardins como
elementos exoticos. A expedicion francesa ao mando de Bruny d’ Entrecasteaux, alcanza as costas de Australasia en 1792, onde o botanico
da expedicion, A. Billardiére herboriza distintos materiais en Australia, Tasmania e Nova Zelandia. Tras unha complicada viaxe de regreso, A.
Billardiere, publica os seus traballos nos que se inclie a descricion de novas especies de Eucalyptus, € entre elas o Eucalyptus globulus, a
partir dun prego colleito o 6 de maio de 1792 en Tasmania. A armada espafiola participa tamén nas expedicions cientificas a Australasia a
través da expedicion do Capitan Malaespina (1789-1794), sendo colleitados por Luis Neé, distintos exemplares de Eucalyptus que seran
posteriormente estudados e descritos por Cavanilles (1797). Na relacién de plantas sementadas no Xardin Botanico de Madrid (1799-1800,
1800), figuran distintas especies propias de Australasia (Acacia, Banksia, Eucalyptus, Eugenia, Hakea, Leptospermum, Metrosideros, etc.),
probablemente relacionadas coas recoleccions efectuadas por Neé. A revision dos materiais descritos por Cavanilles obriga a distribuir as
especies consideradas como de Eucalyptus noutros xéneros de Myrtaceae.

As expedicions ultramarinas que se desenvolven entre finais do século XVIII e mediados do século XIX incrementan o cofiecemento da flora
e fauna de Australasia, e con iso aumenta o nimero de especies cofiecidas de Eucalyptus, asi como as que se cultivan en Europa confinadas
aos principais xardins e colecciéns botanicas. Nos anuarios das plantas que crecen no Botanical Garden of Cambridge, que se publican entre
1796-1850, se listan méis de 50 especies de Eucalyptus. Desde os viveiros ingleses e franceses as sementes e plantas de eucaliptos
difindense timidamente a viveiros e xardins de ltalia e de Espafia. En 1857 o viveiro catalan en San Juan Despi (Barcelona), propiedade do
Sefior Ventura de Vidal, inclie entre a sta oferta a especie Eucalyptus capitellata, presentando nese mesmo ano, un exemplar na Exposicién
Agricola de Madrid.

A partir de mediados da década de 1850 o eucalipto comeza a ter interese como especie de uso forestal. Esta nova etapa vincllase coa
actividade do comerciante e naturalista francés Prosper Ramel [1807,1881], que viaxa por primeira vez a Australia en 1854. Ali descobre os
eucaliptos e ve o potencial do seu uso en Europa. A mediados desta década se plantea o uso forestal, prodigandose en distintos medios as
bondades dos eucaliptos e especialmente do Eucalyptus globulus. Grazas ao apoio Ferdinand von Mueller, Director do Xardin Botanico de
Melbourne, consegue Ramel importantes remesas de sementes de eucaliptos que seran distribuidas preferentemente entre os membros da
Société d’Acclimatation de Paris, da que forman parte os propietarios dos principais viveiros franceses. Durante as tres décadas seguintes,
Ramel consegue o envio de centos de miles de sementes de distintas especies de eucaliptos, asi como de acacias. As primeiras plantacions
de eucalipto a gran escala realizadas féra de Australia Iévanse a cabo en Alxeria a comezos da década de 1860. Previamente, Ramel
convence as autoridades da importancia do Eucalyptus, iniciandose a sua sementeira en 1864 no Pépiniere Centrale du Gouvernement a
Alger (Hamma, Alxeria), para posteriormente ser distribuidas as plantulas entre os colonos franceses. O éxito da empresa levara a incrementar
a superficie de sementeiros, asi como a distribuir grandes cantidades de sementes de eucalipto e acacia para a stiia sementeira directa a partir
de 1866.

A difusién nos medios de comunicacion das virtudes do eucalipto e dos logros obtidos nas primeiras plantaciéns espertaran o interese
rapidamente noutros territorios. En Espafia, créase en 1855 a Sociedad Espafiola de Aclimatacion, contando co apoio decidido da casa real
e na que participan numeroso aristocratas, nobres e politicos. Como delegado da Sociedade é nomeado Mariano de la Paz Graells, director
do Museo de Historia Natural de Madrid (1857-1867), entidade na que se integrou o Xardin Botanico. Graells, emprende entre 1855-1867, un
ambicioso plan para aclimatar en Espafia especies exdticas de animais e plantas. Deste xeito, a través o Ministerio de Fomento, e contando
co apoio da representacion diplomética de Espafia en Sidney (Nova Gales do Sur), adquirense sementes de Eucalyptus globulus que son
enviadas a Madrid, sendo distribuidas, nunha primeira etapa, entre 1863-1864, en pequenos lotes aos Xardins Botanicos das Universidades,
e dos xardins e hortos dependentes das principais Sociedades de Amigos do Pais. Na misiva oficial que acompafia as sementes, indicase
aos receptores que deberan informar sobre o resultado das sementeiras realizadas. Entre os xardins botanicos onde se sementan,
atoparianse os de Santiago de Compostela e de Oviedo, constituindo este dato a fecha mais antiga sobre o seu cultivo en ambos os territorios.

O interese que esperta o eucalipto, supera a dispofiibilidade de sementes e plantulas. Ante este problema os propietarios mais podentes
recorren a compra directa de sementes nos viveiros franceses. Deste xeito, Marcelino Sanz de Sautuola adquire en 1863, nos viveiros de L’
Hyéres, exemplares de E. globulus, que se estaban producindo para introducir nos parques e xardins dos grandes hoteis e residencias da
French Riviera (Costa Azul), exemplares que Sautuola, introduce na sta propiedade do Puente de San Miguel (Cantabria). Outros
propietarios, recorren aos xardins franceses que cada ano percorren Espafia vendendo plantas e realizan todo tipo de obras de xardineria.



Por unha ou outra via, 0 Conde Pontificio de Pardo Bazan obtén sementes de E. globulus que planta na sua propiedade de Meiras (Sada),
dos que da conta en 1867 por carta ao seu amigo o Conde de Pallarés, indicandolle a boa marcha dos exemplares que tifia sementado tempo
atras. Tamén o Marques de Riestra consegue sementes que xermina en 1868 no seu Pazo da Caeira (Poio), cortando ao cabo de sete anos
cun exemplar para presentalo na Exposicion Rexional de Santiago (1875). Menos sorte tivo o naturalista Victor Lopez Seoane nos seus
intentos de obter sementes de Eucalyptus globulus, que solicita entre 1868-1872 tanto a Graells, como ao director do Xardin Botanico de
Madrid, o galego Miguel Colmeiro Penido. Obténdoas finalmente en 1872 a través de Graells, quen as consegue por medio do Ministerio de
Fomento. Do interese que suscita nesta época o eucalipto entre os propietarios galegos queda constancia no nutrido publico que asiste en
novembro de 1879 a conferencia titulada: “De los eucaliptus, su importancia y grande utilidad que Galicia puede reportar de su cultivo”,
impartida na Universidade de Santiago polo Catedratico de Materia farmacéutica vexetal, o republicano Esteban Quet i Puigvert. Da década
dos setenta son as primeiras plantacions de E. globulus realizada en Ortegal por Vincente Pardo de Lama e continuadas a principios do
século XX polo seu neto, Federico Macifieira y Pardo de Lama, quen introduce xunto a E. globulus outras especies (E. amigdaliana, E.
calophylla, E. diversicolor, E. obliqua, E. resinifera, E. rostrata). Mentres que o eucaliptal de Chavin foi plantado pola familia Barro a partir de
1880.

Un dos mitos galegos mais arraigados é que os vellos eucaliptos (E. globulus) que crecen en Galicia, proceden de sementes traidas por Frei
Rosendo Salvado [1814,1900], cando non, plantadas polo mesmo. A vinculaciéon do monxe tudense con Australia iniciase en 1846, cando
viaxa ao gran continente por primeira vez. Ali funda e dirixe a mision de Nova Nursia (Australia Occidental), onde se conservan os seus
escritos, diarios e correspondencia. Na sua primeira etapa en Australia (1846-1865), nos seus escritos non hai informacion sobre o enviou de
plantas ou sementes a Europa. As primeiras referencias documentais datanse entre os anos 1868 e 1869, e correspéndense con cartas
intercambiadas entre Frei Rosendo Salvado, o seu irman Frei Santos Salvado, co seu amigo e vecifio o comerciante Manuel Garcia Maceira,
a quen Salvado envia desde Australia mostras de sementes e madeira de cor escura, como o chocolate, dun Eucalyptus que se estaba usando
con éxito nas curtidoiras, probablemente E. Occidentalis, endémico de Australia Occidental. Nas stias cartas Garcia Maceira pon en dubida
que alguns dos lotes de sementes recibidas fosen de eucalipto. Doutros, indica que tras a stua sementeira en 1867, obtén finalmente dous
individuos. Tamén hai constancia documental sobre a solicitude que en 1884 realiza a corporacion municipal de Santiago de Compostela a
Frei Rosendo Salvado, co fin de conseguir sementes da caoba australiana (E. marginata), que seran enviadas en 1885. As primeiras
referencias documentais que vinculan a Rosendo Salvado co E. globulus producense a partir de 1887, data na que Salvado asiste &
ordenacion do John Ou’ Reilly [1846, 1915], como Bispo de Port Augusta (Australia Meridional), quen lle regala as primeiras sementes do
gomero azul (E. globulus), nativo do SW de Australia (Vitoria) e de Tasmania.

Acorde con estas cronoloxias, cando Frei Rosendo Salvado obtén as primeiras sementes de Eucalyptus globulus, este xa se difundiu por
Galicia. Asi o manifesta o propio Graells na sta descricion do litoral galego que redacta tras a sua visita no ano 1869 e publica en 1870. Con
todo, a sUa presenza na paisaxe era pouco significativa, fronte a outras especies cultivadas como os pifieiros ou os castifieiros que de acordo
coas descricions paisaxisticas realizadas por Planellas (1852) e posteriormente por Merino (1909), mostraban o seu predomino dentro do tapiz
vexetal das areas litorais e sublitorais. A situacion cambia nas primeiras décadas do século XX, cando os servizos forestais expanden
progresivamente o seu cultivo en montes das provincias da Corufia e Pontevedra, accion que é acompafiada por numerosas plantacions
particulares. Deste xeito en 1927, aparece a primeira critica sobre 0 impacto das plantacions de eucalipto en Galicia, vertida por Alfonso Daniel
Rodriguez Castelao [1886,1950], quen nunha entrevista afirmaba; “El eucalipto ha estropeado el paisaje gallego: lo ha desnaturalizado’. As
politicas forestais do franquismo e do periodo democratico propiciaran un cambio radical na paisaxe galega, os vellos agrosistemas glosados
por Abel Bouhier (1977), daran paso a agrosistemas industriais, incluindo grandes superficies de masas forestais constituidas de forma case
exclusiva por pifieiros e eucaliptos.

A superficie ocupada polas masas de eucaliptos seguiu incrementandose nos albores do século XXI para converterse na formacion forestal
que maior superficie ocupa en Galicia, relegando aos bosques a un papel meramente testemufial. A expansién e eucaliptizacion do territorio
galego e as consecuencias deste cambio a nivel ambiental, econémico e social foi obxecto de multiples formulaciéns e discusions.
Recentemente a Deputacion de Lugo en colaboracion co IBADER organizo unha xornada técnica sobre o Eucalipto que espertou un gran
interese entre 0 numeroso publico. Mais recentemente, a Universidade de Santiago a través do proxecto Regeifas de Ciencia, organizou un
encontro sobre o eucalipto no que participaron como oradores Francisco Diaz-Fierros Viqueira, Francisco Marey Pérez, Adolfo Cordeiro Rivera
e Serafin Gonzalez Prieto. O impacto deste evento motivou o interese por parte do Comité Editorial de revista Recursos Rurais, en contribuir
a difusion deste a través dun niimero especial, no que se presentan os distintos relatorios. Agradecemos pois aos organizadores das Regeifas
de Ciencia e aos oradores, a stia aberta disposicion a colaborar na configuracion deste nimero.

Pablo Ramil-Rego

Comité editor Recursos Rurais

